
«ՀԱՅԱՍՏԱՆԻ ՊԵՏԱԿԱՆ ԵՐԻՏԱՍԱՐԴԱԿԱՆ ՆՎԱԳԱԽՈՒՄԲ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆ ՍՏԵՂԾԵԼՈՒ ՄԱՍԻՆ 

«Պետական ոչ առևտրային կազմակերպությունների մաuին» Հայաuտանի Հանրապետության oրենքի 9-րդ հոդվածին համապատասխան` Հայաuտանի Հանրապետության կառավարությունը որոշում է.
  1. Ստեղծել «Հայաստանի պետական երիտասարդական նվագախումբ» պետական ոչ առևտրային կազմակերպություն (այսուհետ` պետական կազմակերպություն):

     
2. Uահմանել, որ`

    

 1) պետական կազմակերպության գործունեության առարկան և նպատակն է`


ա. երաժշտարվեստի բնագավառում հասարակության հոգևոր պահանջների ձևավորումն ու բավարարումը.


բ. ազգային երաժշտական-կատարողական արվեստի ավանդույթների պահպանումն ու զարգացումը.


գ. դասական և ժամանակակից լավագույն երաժշտական ստեղծագործությունների կատարումը: 
     
3. Թույլատրել պետական կազմակերպությանը իրականացնել հետևյալ ձեռնարկատիրական գործունեության տեuակները.
1) երաժշտական ստեղծագործությունների կլավիրների, պարտիտուրների ստեղծում և իրացում.

2) հրատարակչական գործ: 

 4. Պետական կազմակերպության կառավարման, ինչպես նաև «Պետական ոչ առևտրային կազմակերպությունների մաuին» Հայաuտանի Հանրապետության oրենքի 8-րդ հոդվածի 1-ին մաuով, 13-րդ հոդվածի 2-րդ մաuի «գ», «դ», «ե», «է» ենթակետերով և 14-րդ հոդվածով նախատեuված լիազորությունները վերապահել Հայաuտանի Հանրապետության մշակույթի նախարարությանը:
     
5. Հայաuտանի Հանրապետության մշակույթի նախարարին`

    
1) պետական կազմակերպությանը հանձնվող գույքի կազմը և արժեքը սահմանելիս` հաշվի առնել, որ պետական կազմակերպության սեփականության իրավունքով չեն հանձնվում շենքերը, շինությունները, թանկարժեք մետաղները, թանկարժեք քարերը և դրանցից պատրաստված իրերը, պատմամշակութային նշանակություն ունեցող և նվազագույն աշխատավարձի 10000-ապատիկից ավելի արժողությամբ գույքը: Շենքերը, շինությունները, թանկարժեք մետաղները, թանկարժեք քարերը և դրանցից պատրաստված իրերը, պատմամշակութային նշանակություն ունեցող և նվազագույն աշխատավարձի 10000-ապատիկից ավելի արժողությամբ գույքը պետական ոչ առեւտրային կազմակերպության են հանձնվում անհատույց օգտագործման իրավունքով. 
     
2) սույն որոշումն ուժի մեջ մտնելուց հետո եռամսյա ժամկետում հաuտատել պետական կազմակերպության կանոնադրությունը և ապահովել պետական գրանցումը:

     
6. Uույն որոշումն ուժի մեջ է մտնում պաշտոնական հրապարակմանը հաջորդող
 oրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՎԱՐՉԱՊԵՏ 





 Տ. ՍԱՐԳՍՅԱՆ
ՏԵՂԵԿԱՆՔ – ՀԻՄՆԱՎՈՐՈՒՄ

«ՀԱՅԱՍՏԱՆԻ ՊԵՏԱԿԱՆ ԵՐԻՏԱՍԱՐԴԱԿԱՆ ՆՎԱԳԱԽՈՒՄԲ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆ ՍՏԵՂԾԵԼՈՒ  ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ  
 1. Իրավական ակտի անհրաժեշտությունը

     «Հայաստանի պետական երիտասարդական նվագախումբ» պետական ոչ առևտրային կազմակերպություն ստեղծելու  մասին» Հայաստանի Հանրապետության կառավարության որոշման նախա​գծի ընդունման անհրաժեշտությունը պայմանավորված է պետական ոչ առևտրային կազմակերպության ստեղծմամբ, ինչը  կնպաստի հայ դասական երաժշտության, ինչպես նաև կատարողական արվեստի ավանդույթների պահպանմանը, տարածմանն ու զարգացմանը:

  
 2. Ընթացիկ իրավիճակը և խնդիրները
     
Երևանի Կոմիտասի անվան պետական կոնսերվատորիայի ուսանողների նախաձեռնությամբ 2005 թվականին  ստեղծվելով` երիտասարդական նվագախումբը կարճ ժամանակահատվածում ապացուցեց իր կենսունակությունը և  բարձրարվեստ համերգների արդյունքում լայն ճանաչում ձեռք բերեց:

   
Նվագախումբը հասցրել է հանդես գալ բազմաթիվ համերգներով Հայաստանում և նրա սահմաններից դուրս: Նվագախմբի ելույթները միշտ ջերմորեն են ընդունվում հանդիսատեսի կողմից, արժանանում երաժշտասեր հասարակության բարձր գնահատականին, հիացնում Գերմանիայի, Ֆրանսիայի, Ռուսաստանի, Բելգիայի, Նիդերլանդների և այլ երկրների հեղինակավոր համերգասրահների ունկնդիրներին:   

   
Նվագախումբը ելույթ է ունեցել աշխարհի հանրահայտ համերգասրահներում` Opera Garnier (Փարիզ), Konzerthaus (Բեռլին), Dr. Anton Philipszaal (Հաագա), Չայկովսկու անվան համերգասրահ և Կոնսերվատորիայի մեծ համերգասրահ (Մոսկվա), Palais des Beaux-Arts (Բրյուսել) և այլն: 

    
Երիտասարդական նվագախումբը սերտ ստեղծագործական հարաբերություններ ունի բեմի աշխարհահռչակ վարպետների հետ` Վալերի Գերգիև, Քշիշտոֆ Պենդերեցկի, Վլադիմիր Սպիվակով, Գրիգորի Ժիսլին, Մաքսիմ Վենգերով, Դենիս Մացուև, Վադիմ Ռեպին, Վահագն Պապյան, Բորիս Բերեզովսկի և այլոք: 

      
2007 թվականից նվագախումբը հանդիսանում է Արամ Խաչատրյանի անվան միջազգային մրցույթի պաշտոնական նվագախումբը: 
     
2009 թվականից  նվագախումբը  Եվրոպայի  ազգային  երիտասարդական նվագախմբերի ֆեդերացիայի (EFNYO անդամ է:

    
 Երիտասարդական նվագախումբը մշտապես մասնակցություն է ունենում միջազգային փառատոներում` Մոսկովյան Զատկի փառատոն (Մոսկվա), YOUNG.EURO.CLASSIC (Բեռլին), Օդեսան դիմավորում է ընկերներին (Օդեսա), Kultursommer Nordhessen (Կասսել), Young.Classic.Wratislavia (Վրոցլավ) և այլն: 

  
 Նվագախմբի լայն երկացանկը ընդգրկում է դասականից մինչև ժամանակակից կոմպոզիտորների ստեղծագործությունները: 

  
2010 թվականից Հայաստանի պետական երիտասարդական նվագախմբի նախաձեռնությամբ ՀՀ Նախագահի բարձր հովանու ներքո անց է կացվում Հայ կոմպոզիտորական արվեստի փառատոնը: 

    
2012 թվականին ՀՀ Նախագահ   Սերժ Սարգսյանը նվագախմբին հանձնել է Հայաստանի երիտասարդական հիմնադրամի կողմից սահմանված «Հայկյան» մրցանակ` «Երիտասարդության շրջանում մշակութային արժեքների լավագույնս ներկայացրած կազմակերպություն» անվանակարգում:

    
2013 թվականի հունիսից Հայաստանի պետական երիտասարդական նվագախումբը Երաժշտական գործակալների միջազգային ասոցիացիայի (International Artist Managers’ Association - IAMA) անդամ է։
2013 թվականի Հայաստանի պետական երիտասարդական նվագախումբը Musica Riva 30-րդ միջազգային փառատոնի հրավիրյալ պաշտոնական նվագախումբն էր։  
     
2013 թ. Հայաստանի պետական երիտասարդական նվագախումբը ՀՀ մշակույթի նախարարության աջակցությամբ կազմակերպել և անցկացնում է Արամ Խաչատրյանի անվան միջազգային փառատոնը՝ նվիրված Արամ Խաչատրյանի ծննդյան 110-ամյակին: 

   
 3. Կարգավորման նպատակը և բնույթը 

   
 ՊՈԱԿ-ի կարգավիճակը և պետական հոգածությունը կապահովեն երաժշտական նվագախմբի  ստեղծագործական ծրագրերի իրականացումը և բնականոն  գործունեությունը:

      
ՊՈԱԿ-ի պահպանման ծախսերը կապահովվեն   2014 թ. պետական բյուջեով`  08 բաժնի 02  խմբի 05 դասի «Աջակցություն երիտասարդ երաժիշտների կատարողական արվեստի զարգացմանը» ծրագրով  նախատեսված  հատկացումների հաշվին՝  կատարելով միջծրագրային  վերաբաշխում:  
4. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Հայաստանի Հանրապետության մշակույթի նախարարության աշխատակազմի իրավաբանական վարչության և մշակութային ծրագրերի և մոնիթորինգի վարչության կողմից:

5. Իրավական ակտի կիրառման դեպքում ակնկալվող արդյունքը 

   
  Երիտասարդական նվագախումբը կդառնա որակյալ երաժիշտների յուրօրինակ դարբնոց, որտեղ կատարելագործված երիտասարդ մասնագետները պարբերաբար կհամալրեն հանրապետության հեղինակավոր նվագախմբերը: 

ՏԵՂԵԿԱՆՔ

«ՀԱՅԱՍՏԱՆԻ ՊԵՏԱԿԱՆ ԵՐԻՏԱՍԱՐԴԱԿԱՆ ՆՎԱԳԱԽՈՒՄԲ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆ ՍՏԵՂԾԵԼՈՒ  ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի պետական երիտասարդական նվագախումբ» պետական ոչ առևտրային կազմակերպություն ստեղծելու  մասին» Հայաստանի Հանրապետության կառավարության որոշման նախա​գծի ընդունումը այլ իրավական ակտերի ընդունման անհրաժեշտություն չի առաջացնում:

ՏԵՂԵԿԱՆՔ

«ՀԱՅԱՍՏԱՆԻ ՊԵՏԱԿԱՆ ԵՐԻՏԱՍԱՐԴԱԿԱՆ ՆՎԱԳԱԽՈՒՄԲ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆ ՍՏԵՂԾԵԼՈՒ  ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԱՎԵԼԱՑՄԱՆ ՄԱՍԻՆ

«Հայաստանի պետական երիտասարդական նվագախումբ» պետական ոչ առևտրային կազմակերպություն ստեղծելու  մասին» Հայաստանի Հանրապետության կառավարության որոշման նախա​գծի ընդունումը Հայաստանի Հանրապետության պետական բյուջեում լրացուցիչ ծախսեր չի առաջացնում:
 








Ա. ՍԱՄՈՒԵԼՅԱՆ
